
Objet: Question parlementaire n° 2838 de I'honorable Député Jeff Engelen

Monsieur le Ministre,

J'ai I'honneur de vous faire parvenir, en annexe, ma réponse a la question parlementaire citée
sous rubrique.

Veuillez agréer, Monsieur le Ministre, 'assurance de ma considération trés distinguée.

Le Ministre de I'Agriculture,
de la Viticulture
et du Développement rural,

(

Romain/SCHNEIDER



LE GOUVERNEMENT

DU GRAND-DUCHE DE LUXEMBOURG
Ministére de I'Agriculture, de la Viticulture
et du Développement rural

Réponse du Ministre de I’Agriculture, de la Viticulture et du Développement rural a la question
parlementaire n° 2838 de I’honorable Député Jeff Engelen

1.

Leien dem Har Minister Informatioune vir, wat fir Repercussiounen a Konsequenzen déi uewe
beschriwwen Emstdnn op de Létzebuerger Marché vun der Schwéngefleeschproduktioun
hunn?

Ech hat den 29. September eng Entrevue mat samtleche Vertrieder aus dem Secteur (vun de
Schwéngsproduzenten iwwert d‘Schluechthaiser bis hin zu de Veraarbechter inkl.
d’Landwirtschaftskammer), fir iwwert d‘Repercussiounen a Konsequenze vun de Fall vun
Afrikanescher Wéldschwéngspescht an Daitschland ze schwatzen an no méigleche Léisungsweeér
op nationalem Plang ze sichen, fir dés Krise ze iwwerwannen. De létzebuerger Marché gétt staark
vun deem vun eise Nopeschlanner beaflosst. Eis Marque Nationale huet e ganz groussen Undeel
um nationale Schwéngefleeschkonsum a beaflosst den Ofsaz grondsatzlech positiv. Di staark
auslannesch Konkurrenz um Marché huet de geméttelte Schluechtprais zu Létzebuerg nom
Optauche vum positive Befonnt bis Enn September mat 13 ct pro kg Schluechtgewiicht awer
manner staark fale gedoe wéi an Daitschland, wou e bis 20 ct gefall ass. Di 1. Woch Oktober ass
de Préis zu Létzebuerg nees ém 1ct/kg geklomm. De Fleeschofsaz gouf erfreelecherweis duerch
d’Schwéngspescht net negativ beaflosst, an et léist sech bis lo soen, dass d’Schluechtzuele
momentan nees um Niveau vu virum COVID-19-Afloss ukomm sinn.

Wéi eng Mesuré gedenkt den Har Landwirtschaftsminister ze treffen, fir eise Schwéngsbaueren
énnert d’Aerm ze griifen, dir hiert Iwwerliewe jo enk un d‘Priisstabilitéit vun der Produktioun
an dem Verkaf vu Schwéngefleesch gebonnen ass?

Op europdeschem Plang gétt gepréift, wéi eng Mesuren um Marché kéinten aktivéiert ginn. Di
privat Lagerhaltung ass bei Krisen um EU-Marché schonn e puer Mol genotzt ginn, fir kuerzfristeg
an op eng begrenzten Dauer ze héllefen. Di Moossnam ass awer just efficace, wann an engem
Zaitraum vun 3 bis 6 Méint eng Erhuelung vun de Préisser a vun den Ofsazmenge prognostizéiert
ka ginn, Faktoren di momentan nach net sécher ofzeschdtze sinn. D’EU-Kommissioun an
Dditschland schaffe mat Héichdrock un enger Regionaliséierungsapproche mat China betreffs
d’Ausbreedungsgebidd vun der Schwéngspescht, fir den daitschen Export nees un d’Lafen ze
kréien.

Op nationalem Plang wédert de Landwirtschaftsministar an der Woch vum 12. Oktober eng
Promotiounscampagne iwwert regional Produkter starten, an et gétt sech dorausser erhofft, de
Konsument weider ze sensibiliséieren, wat de Kaf vu létzebuerger Schwéngefleesch ubelaangt a
regional Produkter am allgemengen. De no gelagerte Berdich selwer, sief dat d’Schluechthaiser
an och d'Transformatiounsbetriber, setzt alles drun, fir d’Préisser ze stabiliséieren, den Drock op
de Priis ass héich. Et wédert och nach eemol den Appell un den Handel goen, fir dés Situatioun net
“praislech auszeschluechten” — schliisslech bleiwen d’Praisser um Niveau vum Konsument stabil.
De Landwirtschaftsministar wdert selbstverstandlech déi Fuerderung vum Secteur ennerstétzen,
dass déi rezent an der Chamber deposéiert Agrémentsdémarche relativ ziigeg @mgesat soll ginn,
well sech dorausser weider Optioune vun Ennerstétzungsméiglechkeeten erginn, an dat domat
den Ofsaz an den éffentleche Kantinne gesteigert ka ginn.




Et sinn och lwwerleeunge warend dem Echange mam Secteur op den Désch komm, fir eventuell
ee Fonds de mutualisation anzeféieren. Dat war eng méttel- bis laangfristeg Léisung, an do soll
genee gepréift ginn, awéifern dat machbar ass an ob déi dofir noutwenneg kritesch Mass erreecht
ka ginn. De Landwirtschaftsministar waert weiderhin och genauestens suivéieren, op a wéi eng
Mesure eis Nopeschldnner géint de Prdisréckgang duerch d’COVID-19-Pandemie ergriifen an
d‘Entwécklunge vun der prdislecher Situatioun weider am Ae behalen. Ech bleiwen och an enkem
Kontakt mat der EU Kommissioun a waert appelléieren, fir de Schwéngssecteur an den direkt oder
indirekt betraffene Lanner net am Reen stoen ze loossen. Een intensive Kontakt gétt och zu den
dditsche Behdrde gefleegt, fir d‘Entwécklung vun der Schwéngspescht ze suivéieren.




